
Báaló Koanbála táánli den kàli Wagidugu 

nani ban mááni ki tiédi màamà dana lele kúli, 

li binli 2026, citaa dana 26, alaamuda daali 

ki cili leeri 9 yogunu ki ban gbeni leeri 11 leni miniti 44, 

Kapitenni Ibirayimi TARAWORE, yua n tié ti Diema Yudanciamo 

leni a Koanbála Táánli Lììgiyúa n den gobidi laa táánli. 

 

 

A Koanbála Táánli den noanli li daali máyùla nni 

ki tàà a jága, ki púni i làabáali, 

ki dini bi niba a bála li tuonli pò, 

ki púni u sanu bi niba n gedi dietoama nni ti diema yèli pò. 

 

 

 

 

 

 

 

 

 

 



                                                                                                       Tinunga 3 tinunmu 19 siiga 
PP-G N°011-2026, citaa dana 26  

 

 

 

 

 

 

 

 

 

 

 

I. A JÁGA 

 

 

 

 

 

 

 

 

 



                                                                                                       Tinunga 4 tinunmu 19 siiga 
PP-G N°011-2026, citaa dana 26  

I.1. YAA KOANBADIEGU N DIE U LOAGU LENI I LIGI KUBIMA 

TUONA KANI 

A Koanbála Táanli táa másienkààma tila naa (04).  

Másienkààma tikpiali wááni ke tontoni pò li bonñokaala tagima tuonsoandiegu 

BARAFASO maama tuonli tie Bàaló pò yàala n pia máyùli.  

Li bonñokaala tagima tuonsoanjaali BARAFASO jagi ke baa maa li 

bontagikaala tuonsoandiegu Silimisin tinfanma nni, Konmisiliga kominni nni, 

Kadiyogo porovenso nni. Laa tuoncianli bua yaa tinfanma n ye u dokunu ki baa 

teni: 

- li bontagikaala tuonsoandiegu tiabuginkaadi leni yaa tiadi n ye ki tie 

tiajigi kuli n baa li gùunli; 

- ban diani i sani, ki caani a masina ki go ñani yaa fanma n baa yaa ye bi 

tuonsoanba laafialo pò;  

- ban luoni yaaliyaali diemaali leni mu tinmu kuadima sani;  

- ban ŋoadi li bontagikaala tuonsoandiedi maama sanbila leni yaa sanbila n 

yegi leni la ki tie mi gaanilindima leni o laafialo pò; 

- ban ñani yaa fanma n baa yaa bili li bontagikaala tuonsoandiegu diadima 

pò.  

Ban bua ki ñani yaa tinfanma táanma pundi hekitaari 8 leni a paara.  

Laa másienkààma tili táama baa teni ban wááni ke tontoni pò li bonñokaala 

tagima tuonsoandiegu BARAFASO maama tuonli tie Bàaló pò yàala n pia 

máyùli.  

Másienkààma tilieli cilini Bulicina tuonjaali yaali n die i ligi kuanma a tuona 

nni ti ñuadi lingima po leni niinpo bonkuadu fìndima (lan tie ABIPEKISI). 

ABIPEKISI tie tuonjaana lie n taani ki mali yaa tuonjaale, ke lan mo yegi leni 

Gufenema n táa yaa jagili ki baa wadi Bàaló tuonjaana.  

ABIPEKISI tie Bàaló kpenkpendi-tuonjaale. Li máyùli tie ki dadi bi canba ban 

cua ti diema nni ki kuani bi ligi a tuona nni ; li go tie ki teni niinpo tiakuadu n 

pugini ke lan todi ti diema Bulicina Faso loagu. 

I.2. YAA KOANBADIEGU N DIE TI BUUDI TUONA KANI 

A koanbála táanli noanli yaa báli máama n bogini ki tuugi leni ti diema 

Bubuudicagicianli boginma, li tuona leni lin baa yaa ŋua yaa sanbila ti buudi 

jiama po. 

Laa báli máama yaama ke bi bogini yeni tie yaa pegidima n ñani li báli máama 

nni yaama yaa lanba n tie n°011-2000/AN ke bi den taa ma li binli 2000 cinaa 

dana 27 ki tuugi leni ti diema Bubuudicagicianli boginma, li tuona leni lin baa 

yaa ŋua yaa sanbila ti buudi jiama po. 

Li boncanla yàala n tugi yùli lienni tie ke : 

- bi táani mi diema báli máama tanpuuli lèbidima yaama n den tieni li binli 

2023 piiga n cilie dana 30 daali ki puni li bali ti diema Bubuudicagicianli 

n yaa gobidi ki pegidi Bàaló tuonsoanjaana tuona ; 

- bi taani yaa lèbima n den tieni li binli 2012 leni 2015 ki den puni u sanu ti 

diema Bubuudicagicianli n yen jagi lini liba ki jia bonla buudi, bi ki jia 

yaa buudi n tuugi leni báli máama ba, ki pugini yaa sanbili n luodi o 

domatielo po ke o baa fidi ki gedini o maama Bubuudicagicianli kani ; 

- ki doagidi canyi ki wááni yaaba n ye laa Bubuudicagicianli nni n baa yaa 

tie yaaba; 

- ki dini li bali li Bubuudicagicianli todikaaba ti buudi jiama tuona po; 

- ki pá ti buudi saliwuudo tidianlo tuonli u paalú. 

A Koanbála Táanli puni u sanu ke ban bogini yaa báli máama ne n pundi 

Depiteenba tuonsoandiegu kani. 

I.3. YAA KOANBADIEGU N DIE MI TAGIMA TUONSOANDIEDI, U 

KPENDU LENI U NUU TUONSOANBANMA TUONA KANI  

A Koanbála Táanli táa másienkààma tili yenli ki cilini yaa cágili n baa yaa 

gobidi u juogu Bàaló leni bonceli danba siiga ki go ŋanbidi u kpendu ŋantaadi, 

ki wááni li cágili yeni n bogini maama, li tuona, yaaba n baa yaa ye li niinni leni 

lin baa yaa cuoni maama. 

Li tie càga lie n taani ki mali laa càgili. Li máyùli tie ki wadi a càga coali, ki nan 

go pugini i ligi kubiŋanli.  

Laa cágili tuona siiga ya n tugi yùli tie : 

- ki pá yaa pegidima n dagidi ki gó táa yaa jága n tuugi leni u juogu Bàaló 

leni bonceli danba siiga leni u kpendu ŋantaadi ŋanbima; 

- ki yen ñani binli kuli a sanbipaana leni a tuona tiwaankaana; 

- ki yen tuo a tuona sanbiŋoadikaana leni a tuona tiwaankaana ya n tuugi 

leni mi diema n diani yaa tili ki baa teni bonceli danba tuona n kpedi ki 

suagi liiga. 

Laa másienkààma tili táama baa teni ban cilini yaa cágili n baa yaa gobidi u   

juogu Bàaló leni bonceli danba siiga ki go ŋanbidi u kpendu ŋantaadi. 

I.4. U BAADÓGÚ MAAMA TUONA KOANBADIEGU KANI  

A Koanbála Táanli taa másienkààma tili yenli ki ñani yaa sanbila n baa todi 

tinfanma daano yua n bua ki kuadi o tinfanma Bàaló po bi kominni po, wan baa 

ñii yàala yaa po ki bili o tinfanma dunga. 

Yogunuba Bàaló bi kominninba yen bua mi tinfanma i dociami bi a dobila nni ki 

baa maa bonla tuona bà pò.  

Yoguntiamu nilo bi nitáancágili yen bua ki kúádì bi tinfanma Bàaló bi 

kominninba po. 

Li báli máama tili lanba n°015-2025/ALT tie ban den táa yaali li binli 2025 

cipiiga dana 21 n tie yaa tili n wááni mu tinmu kuadima n baa ŋoadi màamà. 

Ama Bàaló bi kominni ya bua ki daa tinga tindaano kani, li yen bua biigima.  

Yeni, hali ke ti tinga daama daa tieni, Bàaló yen puogi o tuonsoanjaana ya n ye 

laa tuonli nni ke ŋan ban tieni ki tinga biigima. Ki nan sùa laa pia ban baa ñii 

yàala yaa po ki biigi ki sieni ki tinga dunga.  

Laa másienkààma tili táama baa teni Bàaló n bàà yaa bonbiigikaala n yen baa 

todi mi tinfanma dunga sienma yúà n bua ki kúádì o tinfanma Bàaló bi kominni 

pò.  

II. I LÀABÁALITENKE

II.1. Yaa koanbáli n die ti diema leni dietoama siiga ŋantaadi den puni a 

Koanbála Táanli yaa laabaalu n tuugi leni li taanli yaali n den taani Sayeli dogi 

taanyenma (AYESI) koanbala yaaba n die laa dogi bunbuntaada (ani n tie mi 

diema guunli, dógú leni u yu ŋantaadi leni mi fìndima). Laa taanli den tieni 

Wagidugu dógú nni li binli 2026 cilie dana 26.  

Li táanli yeni máyùli den tie ki táani ki kali ki dagidi leni yaba a tuona 

sanbiŋoadikaana ban baa ŋoadi ya AYESI binlieli nni ki tie yaa yogunu ke 

Bulicina Faso n tugi laa Cágili yùli. Yaa taanli n den kpa liidi laa taanli tie 

AYESI dogi Komigbenga (tuonsoanyugbenga) taanli ke lin mo den tieni li binli 

2026 cilie dana 24 ki gedi 25.   

Li guunli koanbála Mali nni, Niseeri nni leni Bulicina Faso nni n den tugi dógú 

kuli tonda yùli. Li taanli juodima, bi taantieba den tuo a komigbenga taanli 

tiwaankaali leni ban bogini a tuona sanbiŋoadikaana ya AYESI binlieli po. 

II.2. A bicegidikàana cógú leni mi tuonsoanbangima koanbali den wááni a 

Koanbála Táanli ke bi baa bogini ti tuonsoantiadi taanma mi tuonsoanbangima 

cogidiedi pò, lan tie ke laa tiadi ŋani bi tii ŋani. Mi tiataanma yeni boginli yeli 

tie « Nakobiiri Songifu », lan búndi dagara mabuolu nni « Mi todima a cogibila 

pò ». 

Mi tiataanma « Nakobiiri Songifu » máyùli tie ki lingi Bàaló leni bonceli danba 

tuonsoandiedi nni leni yanbuama paabu danba kani ki taani yaa tiadi n ŋani bi 

kaa go ŋani mi tuonsoanbangima cogidiedi pò. Laa tiadi yaadi n ŋani bi kaa go 

ŋani yeni baa tùá todime canbaanba leni a cogibila po u cógú nni. Li tie u 

saafanu tiadi, kuuran leni a masina ŋanbima tiadi, informatiki tiadi, a lola tiadi, 

firigonba, mi ñindádikaama tiadi, a dapagikpiela tiadi, sudiiri tiadi leni 

taabilinba leni li bonkalikaala buoli.   

Laa tiataanma baa tieni li binli 2026 citaa dana 31 ki gedi cinaa dana 30 Bobo, 

Kudugu leni Wagidugu dogi nni. 

Lan baa cili naankani baa tùá a bicegidikàana cógú leni mi tuonsoanbangima 

koanbadiegu tuonsoandiegu yaagu n kubi ti tiadi kani leni laa koanbadiegu 

tuonjaana desiyonba nni. 

III.1. BAN DINI YAABA A BÁLA YENDIYENDO TUONA NNI 

A. BU KPAABU, LI YANWÙBILI LENI MI ÑIMA NNI 

BONPIAKAALA KOANBADIEGU KANI 

- O joa Bubakali ILIBUDO, o lanba li tuonli nni tie 119 812 H, o tìé u 

loagu tuona tundikoa, bi dini o li báli ke o túà ku koanbadiegu tuona 

yankpaagidaano; 

- O joa Sié Herimanni PODA, o lanba li tuonli nni tie 206 990 U, o tìé mi 

lingima cogicanbaa Iniverisité po, bi dini o li báli ke o túà mi diema nni li 

yanwubili tuona bangima cogidieli (ENESA) Yudaano; 

-  O púa Fatumata KABORE, o lanba li tuonli nni tie 208 108 C, o tìé a 

dojaana tuona bando, bi dini o li báli ke o túà yaa tuonjaali n diidi mi 

ñima ŋamu Yudaano mi ñima leni mi ñima nni bonpiakaala 

Tuonsoandieciangu kani.                                     

B. U LOAGU LENI I LIGI KUBIMA KOANBADIEGU KANI 

- O joa Evarisiti SONDA, o lanba li tuonli nni tie 49 346 V, o tìé duaninba 

tuona Goandikoa, bi dini o li báli ke o túà duaninba tuona Bando;  

-  TARAWORE púa Aminata KONE, o lanba li tuonli nni tie 294 302 N, 

o tìé Bàaló ligi tuonsoandiedi tuona gobidikoa, bi dini o li báli ke o túà mi 

diema nni mi laabaalitenma tuona, enterineti leni telefoni findima càgili 

(ANPITIKI) tiakubilo; 

- O joa Wango Narisisisi SIDA, o lanba li tuonli nni tie 104 986 H, o tìé li 

lubili tuona Goandikoa, bi dini o li báli ke o túà o Taapúa porovenso nni li 

lubili tuona Yudaano ; 

- O joa Benni Isimayeli Emé WATARA, o lanba li tuonli nni tie 212 309 

M, o tìé u loagu tuona tundikoa, bi dini o li báli ke o túà a tuona boginma, 

a bilima leni a ŋoadidiidima càgili Yudaano, mi bangima leni a 

tuonsoanjaana kpaagima tuonsoandiegu kani. 

C. LI GUUNLI KOANBADIEGU KANI 

- O joa Kito Yaya SULAMA, o lanba li tuonli nni tie 101 337 A, o tìé 

polisi Komiseeri, bi dini o li báli ke o túà Yaadiga desiyon nni, polisinba 

Yudaano; 

- O joa Saliwufi BILA, o lanba li tuonli nni tie 90 701 N, o tìé polisi 

Komiseeri, bi dini o li báli ke o túà Bulugu desiyon nni polisinba 

Yudaano. 

D. YAA KOANBADIEGU N DIE TI DIEMA LENI DIETOAMA SIIGA 

NANTAADI KANI 

- O joa Dié MILOGO, o lanba li tuonli nni tie 118 843 E, o tìé diema leni 

mi yama danligu tuona tundikoa, bi dini o li báli ke o túà li koanbáli 

Todikoa. 

E. KU DIEGU YEMA LENI TORIYABA KOANBADIEGUKANI 

- O joa Isaaka Alasani WATARA, o lanba li tuonli nni tie 220 406 Z, o tìé 

bi puoba cógú tuona tundikoa, bi dini o li báli ke o túà mi diema nni 

todiyaba leni a tadima todima ligicàgili « Seenimin » Tidiancianlo; 

-  O púa Yéri Matilidi Ida SIBI, o lanba li tuonli nni tie 112 441 G, o tìé 

Bàaló ligi tuonsoandiedi tuona gobidikoa, bi dini o li báli ke o túà mi 

diema nni todiyaba leni a tadima todima ligicàgili « Seenimin » ligikubili 

Yudaano; 

- O joa Séku MASE, o lanba li tuonli nni tie 104 868 M, o tìé Bàaló 

ligidiedi goandikoa, bi dini o li báli ke o túà yaa càgili n gáani tonma mi 

diema niba coagingu u nafanu yogunu ki go todi ba bi yema guariŋanbima 

pò (ESIPE/CONASIIRI) tuona kpaagibilima Yudaano ; 

- O joa Jan Séveren BAKALA, o lanba li tuonli nni tie 116 734 B, o tìé Bi 

niba yema todima gobidikoa, bi dini o li báli ke o túà yaa càgili n pia 

gáapo yaa yebiadima n ye li ŋandunli niba kuli pò Yudaano, yaa tuonjaali 

n gáani tonma mi diema niba coagingu u nafanu yogunu ki go todiba bi 

yema guariŋamu pò (ESIPE/KONASIIRI) kani; 

- O joa Dowen DIALO, o lanba li tuonli nni tie 246 990 M, o tìé yaa cógú 

n ye celi cogidiena tuona goandikoa, bi dini o li báli ke o túà Balé 

porovenso nni ku diegu yema leni toriyaba tuona Yuadaano; 

-  O púa Ajigiwénu Ayisa KANGUWEBU, o lanba li tuonli nni tie 279 848 

A, o tìé yaa tuonsoanjaali n moa pààdíma n da ye joa leni púa siiga tuona 

tundikoa, bi dini o li báli ke o túà Banmi porovenso nni ku diegu yema 

leni toriyaba tuona Yudaano ;  

- O joa Siliven Sowetiñandé BONOGO, o lanba li tuonli nni tie 248 270 S, 

o tìé yaa tuonsoanjaali n moa pààdíma n da ye joa leni púa siiga tuona 

tundikoa, bi dini o li báli ke o túà Banwa porovenso nni ku diegu yema 

leni toriyaba tuona Yudaano ;  

- O joa Sakaliya WEDIRAWOGO, o lanba li tuonli nni tie 85 532 R, o tìé 

koanbadiegu tuonsoandiedi gobidikoa, bi dini o li báli ke o túà u Gulumu 

porovenso nni ku diegu yema leni toriyaba tuona Yudaano ;  

- O joa Isufu BAKUAN, o lanba li tuonli nni tie 258 172 P, o tìé yaa 

tuonsoanjaali n moa pààdíma n da ye joa leni púa siiga tuona tundikoa, bi 

dini o li báli ke o túà Ñaña porovenso nni ku diegu yema leni toriyaba 

tuona Yudaano ; 

- O púa Amina KASANBA, o lanba li tuonli nni tie 379 568 M, o tìé bi 

puoba cógú tuona tundikoa, bi dini o li báli ke o túà Yoba porovenso nni 

ku diegu yema leni toriyaba tuona Yudaano ; 

- O púa Fatumata BENE, o lanba li tuonli nni tie 279 857 X, o tìé yaa 

tuonsoanjaali n moa pààdíma n da ye joa leni púa siiga tuona tundikoa, bi 

dini o li báli ke o túà Kénedugu porovenso nni ku diegu yema leni 

toriyaba tuona Yudaano ; 

- O joa Birahima SULAMA, o lanba li tuonli nni tie 116 768 R, o tìé yaa 

cógú n ye celi cogidiena tuona goandikoa, bi dini o li báli ke o túà Léraba 

porovenso nni ku diegu yema leni toriyaba tuona Yudaano ; 

- O joa Lassane TAO, o lanba li tuonli nni tie 208 476 N, o tìé koanbadiegu 

tuonsoandiedi gobidikoa, bi dini o li báli ke o túà Lorumi porovenso nni 

ku diegu yema leni toriyaba tuona Yudaano.  

F. LI LAAFIALI KOANBADIEGU KANI 

- O joa Dofinimido Polen KAHUNI, o lanba li tuonli nni tie 52 854 B, o tìé 

u cógú saliwuudi diedi gobidima tundikoa, bi dini o li báli ke o túà 

Tuonsoandiedi tuona goandikoa ; 

- O joa Emanuweli KONE, o lanba li tuonli nni tie 84 162 P, o tìé a 

logitodiena leni li laafiali tuona Gobidikoa, bi dini o li báli ke o túà 

Tuonsoandiedi tuona goandikoa ; 

- O joa Salifu WEDIRAWOGO, o lanba li tuonli nni tie 257 370 R, o tìé u 

logitoñoagu tuona bando, bi dini o li báli ke o túà Tuonsoandiedi tuona 

goandikoa ; 

-  O púa Eliani Mireyi Lawapatan PARE, o lanba li tuonli nni tie 57 086 D,         

o tìé a ñina yiani buumu bandiciamo, bi dini o li báli ke o túà  

Tuonsoandiedi tuona goandikoa ; 

- O joa Andiré KONDITAMIDE, o lanba li tuonli nni tie 58 214 Z, o tìé li 

laafiali tuona tundikoa, bi dini o li báli ke o túà ku koanbadiegu tuona 

yankpaagidaano ; 

- O joa Yakuba WEDIRAWOGO, o lanba li tuonli nni tie 200 349 U, o tìé 

a tinbuona tuona gobidikoa, bi dini o li báli ke o túà  ku koanbadiegu 

tuona yankpaagidaano.  

G. A BICEGIDIKAANA CÓGÚ LENI MI TUONSOANBANGIMA 

KOANBADIEGU 

- O joa Biyensi Didie PARE, o lanba li tuonli nni tie 206 357 H, o tìé a 

bicegidikàana cogidiena goandikoa, bi dini o li báli ke o túà 

Tidianyudaano. 

III.2. BAN DINI YAABA A BÁLA A TUONSOANJÀANA YÈLI PÒ  

- A Koanbála Táanli den báa ban dini yaaba a bála a tuonjaana tuona 

boginma pò:  

- mi diema nni yaa tuonjaali n die mi gaanilindima tuona biigima (ANEVE) 

yaa koanbadiegu n diidi bu kpaabu, mi ñima, li yanwubili leni mi ñima 

nni bonpiakàala tuona yèli nni; 

- mi diema nni Bàaló tuonsoanjaali yaali n tiebi bi niba tugili bi yianbuuli 

nni (SENAMU) mi diema niba tuonsoanba koanbadiegu yèli nni; 

- a laabaalitenla cogidiecianli (ISITIKI), yaa koanbadiegu n die i làabáali, 

ku maasuagu, i nii tagima leni yanluadi goada tuona yèli nni; 

A Koanbála Táanli go den súágí ki bàà ban dini yua li báli ke o túà mi diema nni 

yaa tuonsoanjaali n diidi u yogunu n cuoni màamà tuona boginma càgili 

Gobidikoa yaa koanbadiegu n die ti diema tinbuona gobidima leni a sancena 

tuona yèli nni. 

A Koanbála Táanli go den súágí ki baa ban dini yua li báli ke o túà mi diema nni 

yaa tuonjaali n die mi gaanilindima tuona biigima (ANEVE) tuona boginma 

càgili Yudaano. 

A. YAA KOANBADIEGU N DIIDI BU KPAABU, MI ÑIMA, LI 

YANWUBILI LENI MI ÑIMA NNI BONPIAKAALA TUONA 

A Koanbála Táanli táa masienkàama tila lie (02). 

Mi másienkàama tikpiali dini li báli o joa Wendigudi Jaka BONKUNGU, o 

lanba li tuonli nni tie 213 864 M, o tìé mi gaanilindima tuona Goandikoa, bi dini 

o li báli ke o túà mi diema nni yaa tuonjaali n die mi gaanilindima tuona biigima 

(ANEVE) tuona boginma càgili Gobidikoa, yaa koanbadiegu n diidi bu kpaabu, 

mi ñima, li yanwubili leni mi ñima nni bonpiakàala tuona yèli pó, o cici báli pò 

bina táa (03. 

Mi mááienkàama tilieli dini li báli o joa Wendigudi Jaka BONKUNGU, o 

lanba li tuonli nni tie 213 864 M, o tìé mi gaanilindima tuona goandikoa, ke o 

túà mi diema nni yaa tuonjaali n die mi gaanilindima tuona biigima (ANEVE) 

tuona boginma càgili Yudaano, o cici báli pò bina táa (03. 

B. YAA KOANBADIEGU N DIE TI DIEMA TINBUONA GOBIDIMA 

LENI A SANCENA TUONA KANI 

A Koanbála Táanli táa masienkàama tiyenli ki dini li báli   SANU púa 

Wendetùáyen Edivisi /WEDIRAWOGO, o lanba li tuonli nni tie 96 042 E, A o 

tìé a tinbuona tuona gobidikoa, ke o túà mi diema nni yaa tuonjaali n die mi 

gaanilindima tuona biigima (ANEVE) tuona boginma càgili Gobidikoa, yaa 

koanbadiegu n die mi diema tinbuona gobidima leni a sancena tuona yèli nni, 

Bàaló yèli pó o cici báli pò bina táa (03. 

C. MI DIEMA NIBA TUONSOANBA KOANBADIEGU  

A Koanbála Táanli táa masienkàama tiyenli ki dini li báli o joa Abiduli-Giyaniyi 

SAWADOGO, o lanba li tuonli nni tie 241 907 T, o tìé logitocian-bando, bi dini 

o li báli ke o túà mi diema nni Bàaló tuonsoanjaali yaali n tiebi bi niba tugili bi 

yianbuuli nni (SENAMU) tuona boginma càgili Gobidikoa, a logitola tuoncàga 

yèli po, o cici báli pò bina táa (03), ki tùá o joa Alifiredi SANDUWIDI lebidu. 

D.  YAA KOANBADIEGU N DIE I LAABAALI, KU MAASUAGU, I 

NII TAGIMA LENI YANLUADI GOADA TUONA KANI 

A Koanbála Táanli táa masienkàama tiyenli ki goa ki pandi o joa Dawuda 

SUGIMORE báli, o lanba li tuonli nni tie 212 229 A, o tìé bi niba gobidima 

tuona tundikoa, o túà a laabaalitenla cogidiecianli tuona càgili Gobidikoa, mi 

diema niba tuonsoanba koanbadiegu yèli nni, Bàalo yèli pó, o cici báli pò bina 

táa (03. 

 

 

 

                                                                                               

 
 

 

                              


